
ᑲᑎᕕᒃ ᐃᓕᓴᕐᓂᓕᕆᓂᖅ ᐱᒻᒪᕆᐅᑎᑦᓯᕗᒃ ᐊᑐᐃᓐᓇᐅᑎᑦᓯᒋᐊᒥᒃ ᐃᓕᓴᕐᓂᒥᑦ ᐊᑦᑕᓇᖕᖏᑐᒥᑦ, ᓄᓪᓚᖓᓇᕐᑐᒥᑦ, 
ᐃᑲᔪᕐᑕᐅᒍᒪᔪᓂᓗ ᐃᑲᔪᕐᓂᒥᑦ, ᖃᓄᐃᖕᖏᓯᐊᖁᔨᖕᖏᓂᕐᒥᓗ ᐃᓕᓵᓂᑦ ᐱᓇᓱᑦᑎᖏᓐᓂᓗ ᐃᓄᒻᒪᕇᑦ 
ᐃᓕᓴᕐᕕᖏᓐᓂᑦ ᐱᒋᐅᕐᓴᕕᓐᓂᓗ. 
 
 
1. ᐃᓂᖏᑦ 
 
1.1 ᐱᑦᔪᑎᒃ 
 
 
 

ᑖᓐᓇ ᑐᑭᒧᐊᒍᑎᒃ ᒪᓕᒐᕐᓂᑦ ᐊᑐᓕᕐᑎᓯᒍᑕᐅᓚᖓᔪᖅ ᓈᒻᒪᓈᕐᑐᓂᑦ 
ᐱᐅᓯᕐᓲᑎᐅᒋᐊᓕᓐᓂᑦ ᓂᕆᐅᒋᔭᐅᔪᓂᑦ ᐃᓕᓵᓂᑦ ᐃᓕᓴᕐᑐᓂᑦ ᐃᓄᒻᒪᕇᑦ 
ᐱᒋᐅᕐᓴᑕᐅᕕᖓᑕᓗ ᐃᓕᓴᕐᕕᖏᓐᓂᑦ ᐊᑐᐃᓐᓇᐅᑎᑦᓯᓂᕐᒥᓗ ᒪᓕᒐᕐᓂᑦ 
ᐊᑑᑎᔭᐅᒋᐊᓕᓐᓂᑦ ᓈᒻᒪᓈᕐᑐᖃᒍᓐᓀᐸᑦ.

 
1.2 ᑐᑭᖏᑦ 
 
 
 
 
 
 
 
 
 
 
 
 
 
 
 
 
 
 
 

ᑕᕝᕙᓂ ᑐᑭᒧᐊᒍᑎᒥᑦ, ᐅᑯᐊ ᐊᓪᓚᑕᐅᓯᒪᔪᑦ ᐃᑉᐱᒋᔭᐅᓯᒪᓕᕐᑐᐃᑦ ᑐᑭᖏᑦ: 

ᐊ) ᑲᒪᔨᒻᒪᕆᒃ: ᑲᒪᔨᒻᒪᕆᒃ ᐃᓄᒻᒪᕇᑦ ᐃᓕᓴᕐᕕᖓᓐᓂᑦ ᐱᓪᓗᑯᐊᐱᒋᐊᓕᑦᑎᒍᑦ 
ᐱᒋᐅᕐᓴᑕᐅᕕᖓᑦ ᐃᓕᓴᕐᕕᒃ;ᑲᒪᔨᒻᒪᕆᖃᖕᖏᑐᐊᕐᐸᑦ ᓄᓇᓕᖓᓐᓂᑦ, 
ᑐᑭᒧᐊᕐᑎᓯᔨᒃ ᐃᓄᒻᒪᕇᑦ ᐃᓕᓴᕐᕕᖓᓐᓂᑦ ᐱᒋᐅᕐᓴᑕᐅᕕᖓᓂᓪᓗ 
ᐃᓕᓴᕐᕕᒃ ᐱᒍᑦᔨᕕᖓᓂᑦ ᐃᓂᑖᓯᓲᖅ; 

ᐸ) ᐃᓕᓭᔩᑦ ᐊᖓᔪᕐᖄᖓᑦ; ᐃᓕᓭᔩᑦ ᐊᖓᔪᕐᖄᖓ ᐃᓄᒻᒪᕇᑦ 
ᐃᓕᓴᕐᕕᖓᓐᓂᑦ; 

ᑕ) ᓄᕐᙯᓇᕐᑎᑕᐅᔪᖅ: ᐃᓕᓵᖅ ᑖᕗᖓᓕᒫᖅ ᓄᕐᙯᓇᕐᑎᑕᐅᑐᐊᕐᒪᑦ 
ᐃᓕᓴᕐᕕᒥᑦᐃᓄᑑᓈᕐᑎᑐᓐᓂᓘᓐᓃᑦ ᐃᓕᓭᕕᓐᓂᑦ; 

ᑲ) ᐃᓕᓴᕐᕕᒃ: ᐃᓄᒻᒪᕇᑦ ᐃᓕᓴᕐᕕᖓ, ᐱᓪᓗᑯᐊᐱᒋᐊᓕᓐᓂᑦ 
ᐱᒋᐅᕐᓴᕕᒃᐊᓯᖏᓪᓘᓐᓃᑦ ᐊᑐᕐᑕᐅᓲᑦ ᐃᓄᒻᒪᕇᑦ ᐱᒋᐅᕐᓴᑕᐅᕕᖓᑕᓗ 
ᐱᒍᑦᔨᕕᖓᓐᓂᑦ ᐃᓕᓵᒥᓄᑦ; 

ᒐ) ᐃᓕᓵᖅ: ᑭᓇᑐᐃᓐᓇᖅ ᐃᓚᒋᔭᐅᔪᖅ ᐅᓪᓗᓕᒫᕐᓯᐅᑎᒥᓪᓘᓐᓃᑦ ᐅᓪᓘᑉ 
ᓇᑉᐹᓂᓪᓘᓐᓃᑦ ᐃᓕᓴᕐᓂᒥᑦ; 

ᒪ) ᓄᕐᖃᖓᑎᑕᐅᑫᓐᓇᓂᖅ: ᐃᓚᐅᑎᑦᓯᖏᓐᓂᖅ ᐃᓕᓵᒥᑦ ᐃᓕᓴᕐᕕᒥᑦ 
ᖃᕆᐊᕐᒥᓘᓐᓃᑦ ᐅᓪᓗᖏᑦ ᐋᕐᕿᑕᐅᒪᔪᓂᑦ, ᐱᕕᖃᕐᑎᑕᐅᓚᖓᑦᓱᓂ 
ᐅᑎᒍᓐᓇᓂᕐᒥᑦ. 

 



 

ADU-01 / ᐱᐅᓯᕐᓲᑎᑦᓯᐊᖃᕆᐊᖃᕐᓂᒧᑦ 
ᒪᓕᒉᑦ ᐃᓄᒻᒪᕇᑦ ᐱᒋᐅᕐᓴᑕᐅᕕᐅᓪᓗ ᐃᓕᓴᕐᕕᖓᓂᑦ ᐃᓕᓵᓄᑦ 

ᐊᑐᓕᕐᑎᑕᐅᕕᖓᑕ: ᔫᓂ 6, 2018 
ᒪᑉᐱᒐᖓ 2 6-ᓂᑦ 

 

 
2. ᐃᓕᓵᑦ ᐱᔭᑦᓴᕆᒋᐊᓕᖏᑦ 
 
2.1 ᑐᓂᓯᒪᑦᓯᐊᓃᑦ 
 
 
 
 
 
 
 
 
 

ᐃᓕᓵᖅ ᐅᑯᓂᖓ ᐱᔭᑦᓴᖃᒋᐊᖃᕐᐳᒃ: 

ᐊ) ᐃᓕᓴᖃᑦᑕᓗᓂ ᐅᓪᓗᑕᒫᑦ ᐅᐸᓗᑦᑌᓕᓪᓗᓂᓗ;  
ᐸ) ᐃᓚᐅᑦᓯᐊᖃᑦᑕᓗᓂ ᓱᖃᑦᓯᐅᑎᓂᑦ ᐃᓕᓴᕐᕕᒥᑦ; 
ᑕ) ᒪᓕᒐᕐᓂᑦ ᒪᓕᓪᓗᓂ ᓄᐃᑕᐅᔪᕕᓂᕐᓂᑦ ᐃᓕᓴᕐᓂᓕᕆᓂᕐᒧᑦ, ᐃᓕᓴᕐᕕᒧᑦ, 

ᐃᓕᓵᑦ ᑐᔪᕐᒥᐅᕕᖓᓂᑦ, ᐃᓄᐃᓪᓗ ᐊᓂᕐᕋᖓᓂᑦ ᐃᓚᒌᓐᓂᑦ; 
ᑲ) ᐱᐅᓯᕐᓱᓯᐊᓪᓗᓂ ᓲᓱᑦᓴᓗᓂᓗ; 
ᒐ) ᓄᐃᓂᐊᖕᖏᑯᓂ ᐃᓕᓴᕐᕕᒧᑦ, ᖃᐅᔨᑎᑦᓯᒋᐊᓕᒃ ᐃᓕᓭᔨᒥᓂᑦ, ᐃᓕᓭᔩᑦ 

ᐊᖓᔪᕐᖄᖓᓂᑦ ᑲᒪᔨᒻᒪᕆᒻᒥᓘᓐᓃᑦ ᓯᕗᓂᐊᓂᑦ ᖃᒻᒥᐅᓂᖓᓂᓪᓘᓐᓃᑦ.

 
2.2 ᓄᐃᑉᖏᓃᑦ ᓴᑑᒪᐅᑎᐅᒍᓐᓇᐳᒃ ᐱᑦᔪᑎᖃᑦᓯᐊᐸᑦ ᑭᓯᐊᓂ.
 
2.3 ᓈᒻᒪᖏᑦᑐᑦ 
 ᐱᐅᓰᑦ 
 

ᐃᒥᕐᓂᖅ ᐃᒥᐊᓗᒻᒥᑦ, ᑯᔭᓐᓃᑦ, ᐋᖓᔮᓐᓇᑐᕐᑑᒪᓂᖅ ᓈᒻᒪᖏᑦᑐᓂᓪᓘᓐᓃᑦ 
ᐱᐅᓯᖃᕐᓂᖅ ᖃᐅᔨᒪᔭᐅᖕᖏᓯᕐᑐᑐᐃᓐᓇᓚᖕᖏᑐᑦ ᐃᓕᓴᕐᕖᑦ 
ᓄᓇᖁᑎᖏᓐᓂᑦ(ᐃᓚᐅᑎᓪᓗᒍ ᐃᓕᓵᑦ ᑐᔪᕐᒥᐅᕕᖓᑦ ᐃᓚᒌᓂᑦ ᑐᔪᕐᒥᐅᕕᒃ).

 
2.4 ᐊᖏᖃᑎᒌᓐᓂᖅ 
  

ᐃᓕᓵᓕᒫᑦ ᐊᑎᓕᐅᕐᓯᒪᒋᐊᓖᑦ ᐃᓕᓵᑦ ᐊᖏᖃᑎᒌᒍᑎᖓᓐᓂᑦ ᒪᓕᔭᐅᔪᓂᑦ 
ᐃᓚᒋᐊᒍᑎᒃ ᐊ-ᒦᑦᑐᑦ. ᑖᓐᓇ ᐊᖏᖃᑎᒌᒍᑎᒃ ᐃᓕᓵᑦ ᐊᓪᓚᓯᒪᔪᖃᐅᑎᖓᓃᓲᑦ.

 
 
3. ᐃᓂᕐᑎᕆᐅᑏᑦ ᐊᑐᓕᕐᑎᑕᐅᓂᖏᑦ 
 
3.1 ᐊᑐᓕᕐᑎᓯᓂᖅ 
  
 
 

ᐃᓕᓴᕐᓂᓕᕆᓂᖅ ᐃᓂᕐᑎᕆᐅᑎᓂᑦ ᐊᑐᓕᕐᑎᓯᒍᓐᓇᑐᖅ ᓈᒻᒪᓈᖕᖏᑐᕐᑎᒍᑦ 
ᐊᑑᑎᔪᓂᑦ ᐱᐅᓯᕐᓲᑎᑦᓯᐊᖃᕆᐊᖃᕐᓂᒧᑦ ᒪᓕᒐᕐᓂᑦ ᓈᒻᒪᓈᖕᖏᑐᕐᑎᒍᑦ 
ᐊᑑᑎᔪᖃᓕᕐᐸᑦ ᐃᓕᓴᕐᓂᓕᕆᓂᐅᑉ ᓄᓇᖁᑎᖓᓐᓂᑦ ᐃᓚᐅᑎᓪᓗᒍ ᐃᓕᓵᑦ 
ᑐᔪᕐᒥᐅᕕᖓᑦ ᐃᓕᓴᕐᓂᓕᕆᓂᐅᑉ ᐊᐅᓚᑕᖏᓐᓂᑦ ᐃᓚᒌᓪᓘᓐᓃᑦ ᑐᔪᕐᒥᐅᕕᐅᔪᐃᑦ.

 
3.2 ᐃᓂᕐᑎᕆᐅᑎᑎᒍᑦ 
 ᓄᕐᖃᖓᑎᑦᓯᑫᓐᓇᓂᖅ 
 ᓄᕐᖃᑎᑦᓯᓂᕐᒥᓘᓐᓃᑦ 

ᐃᓘᓐᓈᒍᑦ ᒪᓕᒐᕐᑎᒍᑦ ᓇᓪᓕᑐᐃᓐᓇᖏᑦ ᐃᓕᓵᑦ ᓄᕐᖃᑎᑕᐅᑫᓐᓇᖃᔭᖕᖏᑐᑦ 
ᓄᕐᖃᑎᑕᐅᓗᑎᓪᓘᓐᓃᑦ ᐋᕐᕿᒋᐊᒍᑎᖃᖕᖏᐊᕐᐸᑦ ᐃᓂᕐᑎᑕᐅᔪᕕᓂᐅᓗᓂ ᐃᓕᓵᖅ 
ᓯᕗᓂᐊᒍᑦ ᓈᒻᒪᓈᖕᖏᒍᑎᕕᓂᖏᑦ ᒪᓕᓪᓗᒋᑦ..

  
 ᐊᑑᑎᖕᖏᑐᑐᐊᖅ 
  
  

ᕋᓗᐊᕐᑎᓗᒍ, ᐃᓕᓵᖅ ᓄᕐᖃᑎᑕᐅᑦᓴᐅᑎᒋᒍᓐᓇᑐᖅ ᐱᒻᒪᕆᑦᑐᕕᓂᐅᑉᐸᑦ, 
ᓄᐃᖕᖏᓂᕐᒧᑐᐃᓐᓇᐅᖏᑦᑐᒃ, ᐱᒻᒪᕆᑦᑐᕕᓂᐅᔪᖃᕐᐸᑦ ᐅᓚᐱᑦᓯᑐᐃᓐᓇᕋᑕᕐᓗᓂ 
ᐃᓕᓴᕐᕕᐅᑉ ᐊᐅᓚᑦᓯᓂᖓᓂᑦ.

 
3.3 ᐆᑦᑐᕋᐅᑏᑦ 
 ᐊᓪᓚᑕᐅᓯᒪᔪᑦ 
 ᐸᓯᔭᑦᓴᖑᒍᑕᐅᒍᓐᓇᑐᑦ 
 
 
 
 
 
 

ᓈᒻᒪᓈᕐᑐᑎᒍᑦ ᐃᓂᕐᑎᕆᐅᑏᑦ ᐊᑐᓕᕐᑎᑕᐅᓂᖏᑦ ᐊᒻᒪᓗ ᐱᖁᔭᖕᖑᑎᑕᐅᓯᒪᔪᑦ 
ᐊᑐᓕᕐᑎᑕᐅᒐᕐᑐᑦ ᐃᓕᓵᓄᑦ ᐱᓂᕐᓗᑐᓄᑦ , ᐱᓂᕐᓗᒐᓱᐊᕐᑐᓄᓪᓘᓐᓃᑦ(ᐊᓯᖏᓪᓗ) ᐅᕘᓇ 
ᐊᑑᑎᔭᐅᔪᕕᓂᕐᓂᑦ ᐱᓂᕐᓘᑎᓂᑦ: 

ᐊ) ᓵᓚᕐᖃᑖᖃᕐᓂᖅ & ᐃᕐᓯᓈᕿᓂᕐᓗ; 
ᐸ) ᑲᑉᐱᐊᓵᕆᓂᖅ,ᐱᔮᕐᓱᓂᕐᒥᑦ ᑎᒥᑎᒍᓪᓘᓐᓃᑦ ᐋᓐᓂᑎᕆᓂᕐᒥᑦ ᐊᓯᒥᓂᑦ;  

ᑕ) ᐊᑐᕐᓂᖅ, ᓇᔪᕐᑎᖃᕐᓂᖅ ᓴᓂᕝᕓᓯᒪᓂᕐᓘᓐᓃᑦ ᖃᓄᐃᑦᑐᑐᐃᓐᓇᓂ 
ᐅᓗᕆᐊᓇᒍᑎᑦᓴᒥᑦ ᐃᓕᓴᕐᓂᓕᕆᓂᐅᑉ ᓄᓇᖁᑎᖓᓐᓂᑦ ᐊᒻᒪᓘᓐᓃᑦ 
ᐃᓕᓴᕐᓂᓕᕆᓂᐅᑉ ᓱᖃᑦᓯᑎᑦᓯᕕᖓᓂᓪᓘᓐᓃᑦ, ᐃᑉᐱᓂᕐᑎᒍᑦ 
ᓲᖑᓂᖃᕐᑎᑕᐅᓗᑎ ᐊᓪᓚᓯᒪᔪᕐᑎᒍᑦ ᑲᒪᔨᒻᒪᕆᒧᑦ. ᐅᓗᕆᐊᓇᒍᑏᑦ 
ᐃᓚᐅᑎᓪᓗᒋᑦ, ᐊᑐᓕᕐᑎᑕᐅᒍᓐᓀᕕᖃᒍᓐᓀᓗᑎ, ᖁᑭᐅᑎᓂᑦ, ᓴᒃᑯᓂᑦ, 
ᐊᑦᑕᓇᕐᑐᓂᑦ ᐅᓗᕆᐊᓇᒍᑎᓂᑦ, ᐅᐊᕈᑎᑦᓴᔭᕐᓂᑦ ᐱᐅᓕᓂᐊᒐᕐᓂᓘᓐᓂᑦ; 

ᑲ) ᓇᔪᕐᑎᕐᓂᖅ, ᐊᑐᕐᑐᕕᓂᐅᓂᖅ, ᓂᐅᕐᕈᑎᖃᕐᑐᕕᓂᐅᓂᖅ, 
ᐱᑕᖃᕐᑎᑕᐅᓂᖅ ᐊᒻᒪᓘᓐᓃᑦ ᓱᕐᕋᑕᐅᒪᑦᓱᓂ ᐅᐃᕆᒪᓇᕐᑐᒥᑦ, 
ᐋᖓᔮᓐᓇᑐᑦ, ᐃᒥᐊᓗᒃ ᓱᕐᕋᑕᐅᒪᓂᖅ ᖃᓄᐃᑦᑐᑐᐃᓐᓇᒥ ᐅᐃᕆᒥᓇᕐᒥᑦ; 

ᒐ) ᑎᓪᓕᕋᕐᓂᖅ ᓴᐱᕐᓵᕆᓂᕐᓘᓐᓃᑦ; 

ᒪ) ᓱᒃᑯᐃᓂᖅ ᓱᒃᑯᑎᕆᒐᓱᐊᕐᓂᓘᓐᓃᑦ ᐃᓕᓴᕐᕕᒥᑦ ᓇᒻᒥᓂᕆᔭᐅᔪᒻᒥᓘᓐᓂᑦ 
ᐱᒋᔭᐅᔪᒥᑦ; 

ᓇ) ᐃᓕᕋᓇᕐᓵᓂᖅ ᐅᖃᐅᓯᕐᓗᓂᓪᓘᓐᓃᑦ ᑕᑯᒥᕐᕈᑐᓪᓘᓐᓃᑦ; 

ᓴ) ᐱᓗᑲᕐᓂᖅ ᐃᓕᓴᕐᓂᓕᕆᓂᕐᒥᑦ ᒪᓕᒐᕐᓂᓘᓐᓃᑦ ᑐᑭᒧᐊᒍᑎᓐᓂᓘᓐᓃᑦ, 
ᐃᓚᐅᑎᓪᓗᒍ ᐃᓱᓕᕝᕕᖃᒐᑎᒃ ᒪᓕᒉᑦ ᐊᑑᑎᒋᐊᖃᖕᖏᓂᕐᒥᑦ ᐃᑦᓯᒎᕐᓂᑯᑦ 
ᐸᕝᕕᓵᕆᓂᕐᒥᑦ; 

ᓚ) ᐁᓯᒪᖁᔭᐅᒐᓂ ᐁᓯᒪᔪᖅ ᐃᓕᓴᕐᓂᓕᕆᓂᐅᑉ ᓄᓇᖁᑎᖓᓐᓂ, 
ᐃᓪᓗᖁᑎᖓᓐᓂ ᐱᐅᓕᓂᐊᒐᖓᓂᓘᓐᓃᑦ, ᓱᒃᑯᑎᕆᓂᕐᒥᑦ 
ᐊᑭᓐᓇᒥᐅᑕᖏᓐᓂ ᐊᓪᓚᓯᒪᔪᓂ, ᐅᒃᑯᐊᓯᒪᑎᓪᓗᒍ, 
ᐱᓇᓱᓐᓇᐅᒌᕐᑎᓗᒍᓘᓐᓂᑦ; 

ᔭ) ᐃᑲᔪᕐᓯᒪᓂᖅ ᓈᒻᒪᓈᖕᖏᑐᕐᑎᒍᑦ ᐊᑑᑎᔪᓂᑦ ᐃᓚᐅᖁᔨᓂᕐᓘᓐᓃᑦ 
ᐊᓯᒥᓂᑦ ᓈᒻᒪᓈᖕᖏᑐᕐᑎᒍᑦ ᐊᑑᑎᓂᖅ ᖁᓕᕐᓯᓂᑦ ᐅᖃᕐᑕᐅᔪᓂᑦ. 

ᕙ) ᓈᓚᖕᖏᓂᖅ ᐊᑦᑕᓇᕐᑐᒦᑦᑌᓕᓂᕐᒥᑦ ᒪᓕᒐᕐᓂᑦ ᐱᓇᓱᒐᕐᓴᓂᑦ ᐱᒋᐅᕐᓴᕕᒻᒥ 
 
3.4 ᐱᖁᔭᖕᖑᑎᑕᐅᓂᖅ 
 
 
 
 
 
 
 
 
 
 
 
 
 
 
 

ᓇᓪᓕᑐᐃᓐᓇᖏᑦ ᐃᓕᓵᑦ ᒪᓕᒐᕐᓂᑦ ᓯᖁᒥᑦᓯᔪᑦ ᐊᓪᓚᑕᐅᓯᒪᔪᓂᑦ ᐅᕙᓃᑦᑐᓂᑦ 3.3 
ᖁᓕᕐᓯᒥᑦ, ᐅᑯᓂᖓ ᐊᓪᓕᓂᑦ ᐊᑑᑎᒋᐊᖃᒐᔭᕐᑐᑦ:  

ᐊ) ᓯᕗᓪᓕᐹᖓᓂᑦ ᓈᒻᒪᓈᖕᖏᒍᑎᖓᓂᑦ: ᐅᖃᐅᓯᕐᑎᒍᑦ 
ᐃᓂᕐᑎᑕᐅᓂᖅ;  

ᐸ) ᑐᖓᓕᖓᓂᑦ ᓈᒻᒪᓈᖕᖏᒍᑎᖓᓂᑦ: ᐊᓪᓚᓯᒪᔪᕐᑎᒍᑦ ᐃᓂᕐᑎᕆᓂᖅ 
ᐊᒻᒪᓗ ᐅᖄᖃᑎᖃᕐᓂ ᐃᓕᓵᒥᑦ, ᐃᓕᓭᔨ ᑲᒪᔨᒻᒪᕆᓗ ᐃᓕᓭᔩᑦ 
ᐊᖓᔪᕐᖄᖓᓂᓪᓘᓐᓂᑦ; 

ᑕ) ᐱᖓᔪᐊᓂᑦ ᓈᒻᒪᓈᖕᖏᒍᑎᖓᓂᑦ: ᑭᖑᓪᓕᐹᒥ ᐊᓪᓚᕕᐅᓂ 
ᐃᓂᕐᑎᕆᐅᑎᓂᑦ. 

ᑲ) ᐊᑐᓕᕐᑎᑕᐅᑐᐃᓐᓇᒋᐊᓖᑦ ᐅᕙᓃᑦᑐᑦ 4-ᒦᑦᑐᑦ 5-ᒦᑦᑐᓗ 

ᐱᒻᒪᕆᑦᑐᕕᓂᐅᔪᖃᕐᐸᑦ, ᓄᕐᖃᖓᑎᑕᐅᑫᓐᓇᓂᖅ ᓄᕐᖃᑎᑕᐅᓪᓚᕆᓐᓂᓘᓐᓃᑦ 
ᐊᓪᓚᑕᐅᓯᒪᔪᓂᑦ ᐅᕙᓃᑦᑐᓂᑦ 4- ᒦᑦᑐᑦ 5-ᒦᑦᑐᓂᓪᓗ ᐊᑐᓕᕐᑎᑕᐅᑦᓴᐅᑎᒋᒍᓐᓇᑐᑦ.

3.5 ᕿᓂᕐᓂᖅ 
 ᓱᕐᖁᐃᓇᕐᑐᑯᑦ  
 ᐃᓘᓐᓇᖏᓐᓂᑦ 
 ᐊᑦᑕᓇᖕᖏᑐᒦᑦᑎᓯᑦᑌᓕᓂᕐᒥᑦ 
 
 
 
 

ᐃᓕᓴᕐᓂᓕᕆᓂᖅ ᕿᓂᑐᐃᓐᓇᒋᐊᓕᒃ ᐴᕐᓂᑦ, ᓱᓇᓗᑳᖃᐅᑎᓂᑦ, 
ᐃᓪᓗᐊᕈᓯᕐᓂᑦ(ᖃᕆᐊᕐᓂᑦ) ᐊᓯᖏᓐᓂᓗ ᐃᓂᓐᓂᑦ ᒪᓗᒋᔭᐅᒐᔭᕐᑐᓂᑦ ᐱᖁᔭᖅ 
ᑐᑭᒧᐊᒍᑏᓪᓘᓐᓃᑦ ᓯᖁᒥᑦᑕᐅᔪᓂᑦ ᐅᖃᓗᐊᖕᖑᐊᓗᒋᑦ ᓇᔪᕐᑎᖃᕐᓂᖅ 
ᐋᖓᔮᕐᓇᑐᓂᑦ, ᐃᒥᐊᓗᒥᑦ ᐅᓗᒋᐊᑦᓵᒍᑎᒥᓪᓘᓐᓂᑦ ᖃᓄᐃᑦᑐᑐᐃᓐᓇᒥᑦ. ᓯᖁᒥᑦᓯᔪᐃᑦ 
ᒪᓕᒐᕐᓂᑦ ᐃᕐᖃᑐᕋᕐᓴᑖᑐᐃᓐᓇᒋᐊᓕᒃ. 
ᐱᓇᓱᑦᑏᑦ ᐃᓚᖃᒋᐊᓖᑦ ᑕᑯᓐᓇᑐᑦᓴᒥᑦ ᕿᓂᓕᑐᐊᒍᑎᒃ. ᕿᓂᕇᒍᓂ ᖃᐅᔨᑎᑦᓯᒋᐊᓕᒃ 
ᕿᓂᕐᓂᕕᓂᕐᒥᓂᑦ ᑐᑭᒧᐊᕐᑎᓯᔨᖓᓄᑦ ᐃᓄᒻᒪᕇᑦ ᐃᓕᓴᕐᕕᖓᓐᓄᑦ.

 
4. ᓄᕐᖃᖓᑎᑕᐅᓚᐅᕐᑐᓂᖅ 
 
4.1 ᓄᕐᖃᖓᑎᑕᐅᓚᐅᕐᑐᓂᖅ 
 ᐅᓪᓗᒃ 
 ᐊᓂᒍᒐᓱᐊᕐᓂᖓᓂᑦ 
 

ᑲᒪᔨᒻᒪᕆᒃ ᐃᓕᓭᔩᑦ ᐊᖓᔪᕐᖄᖓᓘᓐᓃᑦ ᓄᕐᖃᖓᑎᑦᓯᑫᓐᓇᒍᓐᓇᑐᖅ ᐃᓕᓵᒥᑦ 
ᐃᓕᓴᕐᕕᒦᒍᓐᓀᑎᓪᓗᒍ ᐅᓪᓘᓂᒃ ᒪᕐᕉᓂᒃ ᐅᖓᑖᓅᖕᖏᑐᖅ ᖃᓄᐃᑦᑐᑐᐃᓐᓇᒥᒃ 
ᐱᓂᕐᓗᑐᕕᓂᐅᑉᐸᑦ. ᑐᑭᒧᐊᕐᑎᓯᔨᒃ ᐃᓄᒻᒪᕇᑦ ᐊᒻᒪᓗ ᐱᓇᓱᒐᑦᓴᓂᑦ ᐱᒋᐅᕐᓴᑕᐅᕕᖓᑕ 
ᐱᒍᔨᕕᖓ ᑐᓴᕐᑎᑕᐅᒐᔭᕐᑐᖅ ᓄᕐᖃᖓᑎᑕᐅᑫᓐᓇᑐᒥᑦ.

 
4.2 ᓄᕐᖃᖓᑎᑕᐅᓚᐅᕐᑐᓂᖅ 
 ᐅᓪᓘᓂᒃ ᒪᕐᕉᓂᒃ 
 ᐅᖓᑖᓄᑦ 
 
 
 
 
 
 

ᑲᒪᔨᒻᒪᕆᒃ ᐃᓕᓭᔩᑦ ᐊᖓᔪᕐᖄᖓᓘᓐᓃᑦ ᓄᕐᖃᖓᑎᑦᓯᑫᓐᓇᒍᓐᓇᑐᖅ ᐃᓕᓵᒥᑦ 
ᐅᓪᓘᓂᒃ ᒪᕐᕉᓂᒃ ᐅᖓᑖᓄᑦ ᑭᓯᐊᓂ ᐃᑲᐅᕐᓂᖏᑦ ᐃᓂᓪᓚᑕᐅᓯᒪᒋᐊᓖᑦ 
ᓈᒻᒪᓈᖕᖏᒍᑎᕕᓃᑦ, ᐃᓕᓵᖅ ᓈᒻᒪᓈᖕᖏᑐᕐᑎᒍᑦ ᐊᑑᑎᑐᐃᓐᓇᖃᑦᑕᑐᐊᕐᐸᑦ 
ᐊᑦᑕᓇᕐᑐᒦᑦᑎᓯᓕᕋᑕᕐᑎᓗᒍ ᐃᓕᓴᕐᕕᒥᑦ. 

ᖃᐅᔨᒋᐊᕐᕕᖃᕐᓂᖅ ᐃᓄᒪᕇᑦ ᐃᓕᓴᕐᕕᖓᑕ ᐱᒍᑦᔭᐅᕕᖓᓂᑦ 

ᐱᓂᐊᕐᓂᖃᕐᑐᖃᕐᐸᑦ, ᑲᒪᔨᒻᒪᕆᒃ ᐃᓕᓭᔩᓪᓘᓐᓂᑦ ᐊᖓᔪᕐᖄᖓ 
ᖃᐅᔨᒋᐊᕐᕕᖃᒐᔭᕐᑐᖅ ᐃᓄᒻᒪᕇᑦ ᐊᒻᒪᓗ ᐱᓇᓱᒐᕐᓴᓂᑦ ᐱᒋᐅᕐᓴᑕᐅᕕᖓᑕ 
ᐱᒍᑦᔨᕕᖓᓐᓂ, ᐃᓂᓪᓓᖏᓐᓂᒥᓂᑦ ᓄᕐᖃᖓᑫᓐᓇᒍᑎᑦᓴᒥᑦ. 

 
4.3 ᐃᓕᓵᑉ 
 ᒪᓕᒐᓕᐅᕐᑕᐅᒪᒍᑎᖏᑦ 
  
 
 

ᓄᕐᖃᖓᑎᑕᐅᑫᓐᓇᓂᖅ ᐃᒫᒃ ᑐᑭᓕᒃ ᐃᓕᓵᖅ ᐃᒣᓘᕐᖃᔭᖕᖏᑐᖅ: 
ᐊ) ᐃᓕᓴᕐᖃᔭᖕᖏᑐᖅ; 
ᐸ) ᐃᓕᓴᕐᕕᐅᑉ ᓄᓇᖁᑎᖓᓃᕐᖃᔭᖕᖏᑐᖅ ᐃᓪᓗᖁᑎᖓᓂᓪᓘᓐᓃᑦ;  
ᑕ) ᐃᓚᒋᔭᐅᕐᖃᔭᖕᖏᑐᖅ ᐃᓕᓴᕐᕕᑎᒍᑦ ᓱᖃᑦᓯᔪᓂᑦ. 

 
4.4 ᐱᐅᓯᑦᓴᓕᐊᕆᔭᐅᒪᔪᑦ 
 ᓄᕐᖃᖓᑎᑕᐅᑫᓐᓇᓂᐅᑉ 
  
 
 
 
 
 
 
 
 
 

ᑲᒪᔨᒻᒪᕆᒃ ᐃᓕᓭᔩᑦ ᐊᖓᔪᕐᖄᖓᓘᓐᓃᑦ ᑐᑭᑖᑐᐊᕐᐸᑦ ᐃᓕᓵᒥᑦ 
ᓄᕐᖃᖓᑎᑦᓯᑫᓐᓇᓂᕐᒥᑦ, ᐅᑯᐊ ᐱᐅᓯᑦᓴᓕᐊᕆᔭᐅᒋᐊᓖᑦ ᒪᓕᑦᑕᐅᓗᑎᒃ: 

ᐊ) ᑲᑎᖕᖓᓯᓂᖅ ᐊᑑᑎᔭᐅᓲᖅ ᓄᕐᖃᖓᑎᑦᓯᑫᓐᓇᑐᖃᖕᖏᓂᖓᓂ 
ᐃᓕᓵᒥᑦ. ᑲᑎᖕᖓᓯᔪᖃᓕᒍᓂ ᐃᓕᓵᖅ ᐱᕕᖃᕐᑎᑕᐅᒐᔭᕐᑐᖅ 
ᑐᑭᓯᑎᑦᓯᒐᓱᐊᕐᓂᒥᑦ ᓈᒻᒪᓈᖕᖏᒍᑎᕕᓂᕐᒥᓂᑦ; 

ᐸ) ᑲᑎᖕᖓᓂᖅ ᑲᔪᓯᓂᖃᒋᐊᓕᒃ ᓄᕐᖃᖓᑎᑦᓯᑫᓐᓇᓂᕐᒥᑦ ᐃᓕᓵᒥᑦ ᑭᓯᐊᓂ 
ᐱᒻᒪᕆᓐᓂᕕᓂᖓ ᐃᑉᐱᒋᓗᒍ ᓈᒻᒪᓈᖕᖏᒍᑎᕕᓂᖓ ᑕᒐᑕᒉᓐᓇᖅ 
ᐲᕐᑕᐅᒋᐊᓕᒃ. ᐱᓂᐊᕐᓂᖃᕐᑐᖃᕐᐸᑦ, ᑲᑎᖕᖓᓯᓂᖅ ᐊᑑᑎᒐᔭᕐᑐᖅ 
ᓄᕐᖃᖓᑎᑕᐅᑫᓐᓇᒌᕐᐸᑦ ᐊᑯᓃᓕᑦᓯᒍᓐᓀᓗᓂ ᓄᕐᖃᖓᑎᑕᐅᑫᓐᓇᕕᖓᑕ 
ᐅᓪᓗᖓᓂᑦ. 

5. ᓄᕐᖃᑎᑦᓯᓂᖅ 
 
5.1 ᐊᑐᓕᕐᑎᓯᓂᖅ 
  
  
 
 
 
 
 
 
 

ᑐᑭᒧᐊᕐᑎᓯᔨᒃ ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑕᐅᕕᖓᑕ ᐃᓕᓴᕐᓂᓕᕆᓂᕐᒥ ᐱᒍᑦᓯᕕᒃ 
ᓄᕐᖃᑎᑦᓯᒍᓐᓇᑐᖅ ᐃᓕᓵᒥᑦ ᐃᓕᓴᕐᕕᒥᑦ ᖃᐅᔨᔪᕕᓂᐅᒍᑎᒃ ᐃᓕᓵᖅ ᐱᒻᒪᕆᑦᑐᒥᑦ 
ᐱᓂᕐᓗᑐᕕᓂᐅᑉᐸᑦ ᐊᓪᓚᑕᐅᓯᒪᔪᓂᑦ ᐅᕙᓂ 3.3 ᐊᑦᔨᒐᓛᖓᓂᓘᓐᓃᑦ 
ᐱᓂᕐᓗᑐᕕᓂᐅᑉᐸᑦ:  

ᐊ) ᐋᕐᕿᒋᐊᒍᑎᑦᓴᒥᓪᓘᓐᓃᑦ ᐃᓱᒪᓇᖕᖏᑐᖅ ᐅᑎᕐᑕᑐᐃᓐᓇᑐᒥᓪᓘᓐᓃᑦ 
ᐋᕐᕿᒋᐊᕐᖃᔭᒐᓂ ᓈᒻᒪᓈᕐᑐᑎᒍᑦ ᐃᓂᕐᑎᕆᓂᕐᒥᑦ, ᐊᒻᒪᓘᓐᓃᑦ 

ᐸ) ᐱᒻᒪᕆᓂᕕᓂᖓ ᐃᑉᐱᒋᑦᓱᒍ, ᐊᑑᑎᔭᖓᑎᒍᑦ ᐃᓕᓵᑉ 
ᐊᑦᑕᓇᕐᑐᒦᑦᑎᓯᖏᓐᓈᓂᖓ ᑎᒥᖓᑎᓂᑦ ᐃᓕᓵᓪᓘᓐᓃᑦ ᐊᓯᖓᓂᑦ 
ᐱᓇᓱᑦᑎᓂᓪᓗ, ᐃᓕᓭᔨᒻᒥᓘᓐᓃᑦ ᐱᔭᑦᓴᖏᓐᓂᑦ ᑲᔪᓯᒃᑫᖃᔭᖕᖏᓂᖓ. 

 
5.2 ᐃᓕᓵᑉ 
 ᒪᓕᒐᓕᐅᕐᑕᐅᒪᓂᒍᑎᖏᑦ 
  
 
 
 

ᓄᕐᖃᑎᑕᐅᓂᖅ ᐃᒫᒃ ᑐᑭᓕᒃ ᐃᓕᓵᖅ ᐊᑑᑎᒋᐊᖃᖕᖏᑐᖅ: 
ᐊ) ᐃᓕᓴᒋᐊᖃᖕᖏᑐᖅ; 
ᐸ) ᐃᓕᓴᕐᕕᐅᑉ ᓄᓇᖁᑎᖓᓂᑦ ᐃᓪᓗᖁᑎᖓᓂᓘᓐᓃᑦ;  
ᑕ) ᐃᓚᐅᓂᕐᒥᓘᓐᓃᑦ ᐃᓕᓴᕐᕕᑎᒍᑦ ᓱᖃᑦᓯᒍᑎᓂᑦ. 

 
6. ᐊᓪᓚᑕᐅᒪᒍᑎᓕᐅᒋᐊᓪᓚᓂᖅ ᐃᓕᓵᒥᑦ 
 
6.1 ᐊᑯᓃᓕᑦᓯᓗᐊᕐᑌᓕᓂᖅ 
  
  
 
 

ᐃᓕᓵᖅ ᑲᔪᓯᖁᔭᐅᓐᓂᖏᑦᑐᖅ ᓄᕐᙯᓇᕐᑐᕕᓂᓪᓘᓐᓃᑦ ᐱᑦᔪᑎᖃᓪᓗᐊᒐᓂ 
ᐅᑕᕐᕿᑎᑕᐅᑫᓐᓇᒍᓐᓇᑐᖅ ᐃᓕᓴᕐᓇᐅᑉ ᐊᕕᑦᑐᓯᒪᓂᑦᑎᒍᑦ ᑕᕐᕿᖏᑦᑎᒍᑦ (4 
ᑕᕐᖀᑦ). ᐊᓪᓚᑕᐅᒪᒍᑎᓕᐅᕐᑕᐅᒋᐊᓪᓚᒋᐊᓕᒃ ᖃᐅᔨᓴᕐᑕᐅᒋᐊᓪᓚᓗᓂᓗ 
ᐃᓱᒪᒋᔭᐅᖕᖏᓂᖓᓂ ᐊᓪᓚᑕᐅᒪᒍᑎᓕᐅᕐᓂᒥᑦ. 

 
7. ᐊᑐᓕᕐᑎᓯᓂᖅ ᑖᑦᓱᒥᖓ ᑐᑭᒧᐊᒍᑎᒥᑦ 
 
7.1 ᓯᕗᓪᓕᐅᓚᐅᔪᑦ 
 ᐱᕕᖃᕐᑎᓯᒍᑎᕕᓃᑦ 
  
 

ᑕᒐᑕᒐ ᑐᑭᒧᐊᒍᑏᑦ ᐃᓇᖐᔪᑦ ᐊᓯᓕᒫᖏᓐᓂᑦ ᑐᑭᒧᐊᒍᑎᖏᓐᓂᑦ ᐃᓕᓴᕐᓂᓕᕆᓂᐅᑉ 
ᐃᓗᓕᕐᑕᓕᓐᓂᑦ ᑖᑦᓱᒥᖓ ᐱᑦᔪᑎᒋᔭᐅᔪᒥᑦ, ᓲᓱᑦᓴᖏᓐᓈᓱᑕ ᒪᓕᒐᕐᓂᑦ 
ᐊᓂᒍᕐᑎᑕᐅᔪᕕᓂᕐᓂᑦ ᐃᓕᓴᕐᕕᒥ ᑭᒡᒐᑐᕐᑎᓄᑦ ᐊᑐᓕᕐᑎᑕᐅᓲᓂᑦ. ᒪᓕᒉᑦ 
ᐊᓂᒎᑎᑎᑕᐅᓲᒍᑉᐸᑕ, ᐱᕕᖃᕐᑎᓯᓃᑦ ᑖᒃᑯᓇᖕᖓᑦ ᒪᓕᒐᕐᓂᑦ 
ᐃᓚᒋᔭᐅᑎᑕᐅᓚᖓᕗᑦ ᑖᑦᓱᒧᖓ ᑐᑭᒧᐊᒍᑎᒧᑦ ᐱᕙᓪᓕᖁᓗᒍ ᐊᑐᐊᕐᓯᔪᖅ. 

 
7.2 ᐱᔭᑦᓴᖃᕐᓂᖅ 
  
  
 
 
 
 

ᑭᓇᑐᐃᓐᓇᖅ ᐅᖃᕐᑕᐅᔪᐃᑦ ᑖᑦᓱᒪᖕᖓᑦ ᑐᑭᒧᐊᒍᑎᒥᑦ ᐊᓕᑦᓯᐊᒋᐊᖃᕐᖁᖅ 
ᐱᕕᖃᕐᑎᑕᐅᒍᑎᓕᒫᓂᑦ ᐊᒻᒪᓗ ᐊᐅᓚᑦᓯᔨᓕᒫᑦ ᐃᓕᓴᕐᓂᓕᕆᕕᓕᒫᒥᒃ ᐃᓘᓐᓇᑎᒃ 
ᐱᔭᑦᓴᓕᓕᒫᑦ ᐱᕕᖃᕐᑎᑕᐅᒍᑎᓕᒫᑦ ᐊᑐᓕᕐᑎᑕᐅᖁᓗᒋᑦ ᓲᓱᒋᔭᐅᓗᑎᓪᓗ.. 
ᑐᑭᒧᐊᕐᑎᓯᔨᒃ ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑎᑕᐅᕕᖓᓐᓂᑦ ᐱᒍᑦᔨᕕᖓᓂᑦ ᐃᓅᕗᒃ 
ᐱᔭᑦᓴᖃᕐᓱᓂ ᒪᓂᔨᓐᓂᒥᒃ ᓴᐳᒻᒥᓂᕐᒥᑦ ᑐᑭᓯᑎᑦᓯᓂᕐᒥᑦ ᑖᑦᓱᒥᖓ ᑐᑭᒧᐊᒍᑎᒥᑦ 
ᐊᒻᒪᓗ ᓄᑕᐅᓯᓕᕐᑎᕆᓂᕐᒥᑦ ᐊᑑᑎᒋᐊᖃᕐᐸᑦ. 

  



 

ADU-01 / ᐱᐅᓯᕐᓲᑎᑦᓯᐊᖃᕆᐊᖃᕐᓂᒧᑦ 
ᒪᓕᒉᑦ ᐃᓄᒻᒪᕇᑦ ᐱᒋᐅᕐᓴᑕᐅᕕᐅᓪᓗ ᐃᓕᓴᕐᕕᖓᓂᑦ ᐃᓕᓵᓄᑦ 

ᐊᑐᓕᕐᑎᑕᐅᕕᖓᑕ: ᔫᓂ 6, 2018 
ᒪᑉᐱᒐᖓ 6 6-ᓂᑦ 

 

ᐃᓚᒋᐊᒍᑎᒃ ᐊ 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐃᓄᒻᒪᕇᑦ ᐊᒻᒪᓗ  
ᐱᒋᐅᕐᓴᑎᑕᐅᕕᖓᑕ ᐃᓕᓴᕐᓂᓕᕆᓂᖓ 

 
ᐃᓕᓵᑉ ᐊᖏᖃᑎᒌᒍᑎᖓ 

 
 

ᐅᕙᖓ,  , ᐊᖏᕐᑐᖅ ᐃᒫᒃ : 
(ᐊᓪᓚᓯᒪᑦᓯᐊᕆᐊᓕᒃ ᐊᑎᒃ) 

1) ᓄᐃᖃᑦᑕᓗᖓ ᐃᑲᐅᕐᓂᑎᒎᕐᑐᓂᑦ ᐃᓕᓴᒐᑦᓴᓂᑦ ᐃᓕᓴᕐᑕᓃᕙᖓ;; 

2) ᐱᔭᕇᕐᓗᒋᑦ ᐃᓘᓐᓇᑎᒃ ᑭᖕᖒᒪᒋᔭᐅᔪᓕᒫᑦ ᐊᓪᓚᒐᑦᓴᑲ; 

3) ᑲᑎᒪᑦᓯᓗᖓ ᐃᓕᓴᕐᓂᓕᕆᓂᐅᑉ ᖃᐅᔨᒋᐊᕐᕕᖓᓂᑦ ᑲᒪᔨᒻᒪᕆᒻᒥᓘᓐᓃᑦ ᐃᓕᓭᔩᑦ ᐊᖓᔪᕐᖄᖓᓂᓪᓘᓐᓃᑦ, 
ᐊᑑᑎᒋᐊᖃᓕᕐᐸᑦ; 

4) ᒪᓕᓪᓗᒋᑦ ᒪᓕᒉᑦ ᐊᒻᒪᓗ ᑐᑭᒧᐊᒍᑏᑦ ᐊᑐᓕᕐᑎᑕᐅᔪᐃᑦ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᑕ ᐃᓕᓵᖏᓐᓄᑦ;; 

5) ᓲᓱᑦᓴᓗᖓ ᐊᐅᓪᓚᑎᑕᐅᒍᑎᒻᒪ ᐋᕐᕿᑕᐅᓯᒪᓂᖏᓐᓂᑦ ᐅᕙᓐᓅᓕᖓᔪᓂᑦ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ; 
 
ᐊᒻᒪᓗ, 
6) ᑐᑭᓯᑦᓱᖓ ᐃᒫᒃ: 

ᐊ) ᐲᕐᑕᐅᑐᐃᓐᓇᒋᐊᖃᒐᒪ ᓇᓪᓕᑐᐃᓐᓇᖏᓐᓂᑦ ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑎᑕᐅᕕᖓᑕ ᐃᓕᓴᕐᓂᓕᕆᓂᖓᓂᑦ 
ᐃᓕᓴᐅᑎᖏᓐᓂᑦ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᑕ ᑐᔪᕐᒥᐅᕕᖓᓐᓂᑦ ᖃᖓᓪᓗᐊᑎᒋᑦ ᐊᑯᓃᒐᔭᕐᒪᖔᑦ 
ᐅᖃᕐᑕᐅᓗᐊᖕᖑᐊᑐᖅ ᐃᒣᒍᒪ: 

• ᓄᐃᖕᖏᑯᒪ ᐱᑦᔪᑎᖃᓪᓗᐊᒍᓐᓀᓗᖓ; 
• ᐅᓪᓗᑕᒫᑦ ᐱᔭᑦᓴᑲᓂᑦ ᐊᓂᒎᑎᖕᖏᑯᒪ ᐃᓕᓴᕐᑕᓃᕙᖓ; 
• ᓲᓱᑦᓴᖏᒃᑯᒪ ᑐᑭᒧᐊᒍᑎᖏᓐᓂᑦ ᐃᓄᒻᒪᕇᑦ & ᐱᒋᐅᕐᓴᑕᐅᕕᖓᑕᓗ ᐃᓕᓴᕐᓂᓕᕆᓂᖓᑕ 

ᐱᒍᑦᔨᕕᖓᓐᓂᑦ. 
ᐱ) ᐸᓯᔭᑦᓴᐅᒍᑎᑦᓴᖃᒍᒪ ᓯᖁᒥᑦᓯᓂᕐᒥᑦ ᐱᖁᔭᕐᒥᑦ ᐃᓕᓴᕐᓂᓕᕆᓂᐅᓪᓘᓐᓂᑦ ᒪᓕᒐᖏᓐᓂᑦ ᐅᖃᓗᐊᖕᖑᐊᓗᒍ 

ᓇᔪᕐᑎᖃᕐᓂᖅ ᐋᖓᔮᕐᓇᑐᒥᑦ, ᐃᒥᐊᓗᒃ ᐊᒻᒪᓗ ᐅᓗᕆᐊᓇᒍᑎᑦᓴᒥᑦ ᖃᓄᐃᑦᑐᑐᐃᓐᓇᒥᑦ, ᐃᓕᓴᕐᓂᓕᕆᓂᖅ 
ᓈᒻᒪᓈᕐᑐᑎᒍᑦ ᐊᑑᑎᑎᓪᓗᒍ ᕿᓂᕐᑎᓗᒍ ᐴᕐᓃᕙᖓ, ᓱᓇᓗᑳᖃᐅᑎᓐᓃᕙᖓ, ᐃᓕᓭᕖᑦ ᐃᓗᐊᓂ, 
ᑐᔪᕐᒥᐅᕕᓐᓂᑦ,ᐊᓯᖏᓐᓂᓗ. 

 
ᐊᑐᐊᕐᓯᑫᓐᓇᖁᖓ ᑐᑭᓯᑦᓱᖓᓗ ᖁᓕᕐᓯᓂᑦ ᐊᒻᒪᓗ ᐃᓘᓐᓇᖏᓐᓂᑦ ᑭᖕᖒᒪᒋᔭᐅᔪᓂᑦ ᐃᓚᒋᔭᐅᔪᓂᑦ 
ᐱᐅᓯᕐᓲᑎᑦᓯᐊᕆᐊᖃᕐᓂᒧᑦ ᒪᓕᒐᕐᓂᑦ ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑎᑕᐅᕕᖓᑕ ᐃᓕᓴᕐᓂᓕᕆᓂᖓᑕ ᐃᓕᓵᖏᓐᓂᑦ 
(ADU-01) ᐊᒻᒪᓗ ᐊᑐᓕᕐᑎᑕᐅᒍᓐᓇᐸᑦ, ᑐᑭᒧᐊᒍᑏᑦ ᐃᓚᒋᔭᐅᔪᓂᑦ ᓄᓇᕕᒻᒥ ᐱᒋᐅᕐᓴᕕᒃ ᐱᒋᐅᕐᓴᑎᑦᓯᕕᒻᒥ ᐃᓕᓵᑦ 
ᑐᔪᕐᒥᐅᕕᖓᑕ ᐊᒻᒪᓗ ᐊᓯᖏᓐᓂᑦ ᑐᔪᕐᒥᐅᕕᖏᓐᓂᑦ ᐃᑉᐱᒋᔭᐅᔪᓂᑦ ᐃᓄᓐᒪᕇᑦ ᐃᓕᓴᕐᓂᓕᕆᓂᖓᑕ 
ᐱᒍᑦᔨᕕᖓᓐᓂᑦ(ADU-03) ᐊᒻᒪᓗ ᐊᖏᖃᑎᒋᑦᓱᒋᑦ.. 
 
ᐊᑎᓕᐅᕐᑐᖅ :   ᐅᓪᓗᖓ :    
**ᑖᓐᓇ ᐊᖏᖃᑎᒌᒍᑎᒃ ᐃᓕᓵᑉ ᐊᓪᓚᑕᐅᓯᒪᕕᖓᓃᒐᔭᕐᑐᖅ ᐊᒻᒪᓗ ᐊᑦᔨᖓ ᑐᓂᔭᐅᓗᓂ ᐃᓕᓵᒧᑦ. 


